
COMUNICATO n. 746 del 23/03/2026

L termin l é per i 19 de oril che vegn. "Regions fortes. Na Europa forta. Duc Adum!” l mot 2026

Euregio: Pest per i Joegn Enrescidores e Pest per
l’Inovazion. L é avert la candidatures 2026
[Ladino] L é temp enfin ai 19 de oril che vegn per se candidèr ai Pes Euregio 2026
"Joegn Enrescidores" e "Inovazion", finanzié da la Wirtschaftskammer Tirol e da la
Cambres de Comerz de Busan e de Trent che i vegn dac fora en colaborazion co
l'Euregio Tirol-Südtirol-Trentin. L mot de chest an sarà “Regions fortes. Na Europa
forta. Duc Adum!”. L obietif resta chel de portèr inant l’enrescida e l'inovazion ti trei
teritories e de didèr do l svilup positif de l'Euregio desche senta economica. Per la
pruma outa, chest an les è doi la categories pervedudes per ogne pest.
Doi giuries de aut livel les chierirà fora anter la candidatures ruèdes ite trei finalis per
vigni categoria, che i arà l’ocajion de portèr dant so lurier tel chèder di Euregio Days,
che i vegnarà metui a jir en sabeda ai 29 de aost 2026 aló dal Forum Europeo de
Alpbach tel Tirol. Te la medema sera ge vegnarà dat l pest ai venjidores.

Pest Joegn Enrescidores
Pel se candidèr al Pest Euregio Joegn Enrescidores under 35, a condizion che i abie lurà fora so studie
te n istitut de enrescida del Euregio o che i fossa da n raion del Euregio, enceben che i laora foravia o te n
istitut de enrescida te ogne pèrt del mond.

I lurieres, scric ju per ingleis, i pel vegnir mané ite aldò de chesta categories: “Scienzes economiches,
sozièles, giuridiches, scienzes de l'educazion e scienzes umanes” e “Scienzes tecniches, scienzes naturèles e
medejina”. I pes per i prumes trei classifiché i è respetivamenter, de 4.500, 2.000 e 1.000 euro.

Autra info e l formulèr per manèr ite la candidatura i é a la leta sot la piata del projet: 
.www.euregio.info/it/youngresearcher/ 

Per de autra informazions se pel se oujer a la referenta Euregio Martina Senoner (tel.: +43 512 508 2358,
e-mail: .martina.senoner@euregio.info)

Pest Inovazion de l‘Euregio
Col Pest Inovazion de l‘Euregio la firmes che vegn da duta l'Euregio e che les à svilupà prodoc, tecnologies
e servijes inovatives les pel se candidèr te la neva categories “Conzec/Prototipes” e “Modie de
business/Prodoc segures”, 
col portèr dant prodoc o idees.

I pes per i prumes trei projec classifiché per ogne categoria i è en dut respetivamenter de 9.000, 2.000 e
1.000 euro. L prum pest l tol ite per l mez na suma de scioldi (per 4.500 euro) e per l auter mez, servijes de
PR che i vegn metui a la leta da pèrt de la agenzies de marketing teritorièl.

Autra info e l formulèr per manèr ite la candidatura i é a la leta su la piata de projet: 
.www.euregio.info/innovazione/ 

Per de autra informazions se pel se oujer a la referenta Euregio Silvia Ramoser (tel.: +43 512 508 2352,
e-mail:  silvia.ramoser@euregio.info).

